
Efnahags -  og viðskiptanefnd  
Nefndarsvið
Alþingi Reykjavík 9. desember 2019
150 Reykjavík M álsnr: 201912-0021

Efni: Athugasemdir við frumvarp til laga um breytingu á ýmsum lögum um 
skatta (vistvæn ökutæki o.fl.). 432. mál.

Tollstjóri vísar til tölvupósts sem móttekinn var þann 4. desember síðastliðinn sem 
innihélt ofangreint frumvarp og óskað var eftir umsögn Tollstjóra. Embætti Tollstjóra 
gerir neðangreindar athugasemdir við frumvarpið.

Breytingar á lögum um virðisaukaskatt. nr. 50/1988. með síðari breytingum:

2. tl. og 3. tl. 2. mgr. 1-liðar 1. gr.
í frumvarpinu eru lagðar til breytingar á lögum um virðisaukaskatt, nr. 50/1988, með 
síðari breytingum, þar sem gert er ráð fyrir í 2. tl. 2. mgr. 1-liðar 1. gr. að Tollstjóra sé 
heimilt við tollafgreiðslu að fella niður virðisaukaskatt af léttu bifhjóli eða reiðhjóli sem 
knúið er rafmagni að hámarki 96.000 kr. í 3. tl. 2. mgr. 1-liðar 1. gr. frumvarpsins er 
Tollstjóra jafnframt heimilt við tollafgreiðslu að fella niður virðisaukaskatt af reiðhjóli 
með stig -  eða sveifarbúnaði og öðrum tegundum reiðhjóla að hámarki 48.000 kr.

Embætti Tollstjóra bendir hér á að embættið telur að vandkvæði munu skapast fyrir 
innflytjendur við innflutning og tollafgreiðslu þessara hjóla með því fyrirkomulagi sem 
gert er ráð fyrir í frumvaipinu. Með núverandi útfærslu, þ.e að ákveðið þak sé sett á 
niðurfellingu virðisaukaskatts á hvert hjól, þá þurfa innflytjendur að skipta upp 
sendingu sinni þannig að hvert og eitt hjól sé á sérstakri línu á aðflutningsskýrslu. Slíkt 
myndi hafa í för með sér talsverða vinnu fyrir innflytjendur sem flytja inn fjölda hjóla 
í einni sendingu og þar að auki myndi það einnig auka álag á starfsmenn Tollstjóra sem 
þyrftu að fellaniður virðisaukaskatt af hverju hjóli fyrir sig. Til að leysaþetta vandamál 
þá leggur Tollstjóri til að engin hámarksupphæð verði sett á þau hjól sem talin eru upp 
í 2. tl. og 3. tl. 2. mgr. 1-liðar 1. gr.

Virðingarfyllst,
f. h. Tollstjóra

